
GOUVÈNÈ CUOMO ANONSE LANSMAN KLINIK ESÈ TRETMAN KANSÈ POUMON 

KIBEN YO TE DEVLOPE NAN ENSTIT KANSÈ ROSWELL PARK NAN BUFFALO 
 

Roswell Park ansanm avèk Sant Iminoloji Molekilè (Center of Molecular 
Immunology, CIM) ki baze Lahavane te etabli patenarya pandan misyon komèsyal 

2015 Gouvènè Cuomo nan Kiba 
 

Premye nan kalite sa FDA apwouve klinik esè a pou ofri terapi Kiben yo devlope  
 

Lèt ki soti bò kote Anbasadè Kiben José Ramón Cabañas Rodríguez pou 
konpliman te Gouvènè Cuomo sou Patenarya istorik sa disponib La 

 
Videyo a detaye enpak tretman kansè a ki disponib La 

 
Gouvènè Andrew M. Cuomo jodia te anonse ke Enstiti Kansè Roswell Park (Roswell 
Park Cancer Institute) ki baze nan Buffalo pral lanse demaraj yon klinik esè CIMAvax-
EGF – yon sant tretman kansè poumon ke Kiben yo te devlope. Anons lan vini apre 
misyon komèsyal istorik Gouvènè Cuomo nan Kiba ane pase, kote li te fasilite epi 
garanti premye patenarya konsa nan peyi a ant Roswell Park ak Sant Iminoloji Molekilè 
ki baze nan Lahavane. Pwojè konjwen an fè Roswell Park vini premye enstitisyon pou 
resevwa pèmisyon FDA pou patwone tès yon terapi medikal Kiben nan Etazini. Nouvo 
etid la – ki se aboutisman kontra ofisyèl ant otorite eta, federal Kiben yo pandan misyon 
komèsyal istorik 2015 la – prevwa pou kòmanse nan mwa Novanm. 
 
“Lansman klinik esè nan Roswell Park la se rezilta patenarya istorik nou avèk Kiba, e li 
se yon temwayaj sou eritaj rakonte New York kòm yon lidè nasyonal nan pwogrè ak 
inovasyon,” Gouvènè Cuomo te deklare. “Avèk Roswell Park ki alavangad rechèch 
medikal renome mondyal nou pi pwòch pou fè yon pouse ki pral konbat kansè epi sove 
lavi. Dènye pwogrè sa make yon lòt chapit nan istwa siksè Buffalo, e nap rete tann pou 
nou wè enpak patenarya sa rezone nan New York ak toupatou nan peyi a.” 
 
Kòm premye pwojè konjwen Etazini-Kiba ki gen lisans pou fè rechèch, devlopman ak 
komèsyalizasyon teknoloji bio-medikal, patenarya Roswell Park-CIM lan pral favorize 
kolaborasyon elaji ant de sant medikal yo. Roswell Park se sèl sant otorize nan peyi a 
pou ofri esè klinik – sa ki finanse prensipalman grasa Roswell Park Alliance Foundation. 
Etid la pral pran apeprè twazan pou fini e li pral enskri ant 60-90 pasyan. 
 
Depite Brian Higgins te deklare, “Enstiti Kansè Roswell Park se yon kote spesyal, kay 

pi bon pwofesyonèl medikal e chèchè yo ap lite ansanm pou dyagnostike moun sila yo 
ki gen kansè chak jou. Nouvo patenarya ant Enstiti Kansè Roswell Park ak CIM, ki 
sipòte pa Gouvènè Cuomo, gen posibilite pou revolisyone tretman kansè poumon – bay 
plis moun swen ak espwa ke yo reyèlman merite epi bezwen. Patenarya sa montre sa 
ki posib lè doktè ak chèchè ki gen talan ak anbisye yo konbine avèk yon volonte pou 
amelyore mond lan otou de nou – e lap fèt isit la nan Buffalo.” 
 
Gouvènè Adjwen Kathy Hochul te deklare, “Anons jodia se plis prèv ke zye mond lan 
panche sou Buffalo tankou jamè anvan, ranfòse envestisman stratejik ak relasyon 
entènas yonal. Lè nou rive nan fwontyè yo epi pote ansanm lespri ki pi briyan nan 
domèn rechèch medi- kal, pwojè inik sa nan peyi a pote posibilite reyèl pou sove lavi.” 
 
Senatè Tim Kennedy te deklare, “Anons jodia make kòmansman yon nouvo relasyon 
ki gen fwi avèk KIba ak yon nouvo inyon ki pral ede sove lavi. Etid inove Roswell Park 
te kondwi nan avansman enkwayab nan lit kont kansè e nan nouvo patenarya sa avèk 
Sant Iminoloji Molekilè Kiba, nap avanse yon etap ki pi pre objektif nou pou elimine 
konplètman menas kansè yon fwa pou tout.” 
 
Manm Asanble Crystal Peoples-Stokes te deklare, “New York gen yon istwa long 
lidèchip nan rechèch medikal inove, e dènye pwojè memorab sa mete New York 
alavangad sou dènye avansman nan swen medikal ak tretman kansè. Grasa angajman 
Gouvènè Cuomo nan echanj mondyal lide yo, pasyan yo ki nan bezwen pral anmezi 
pou gen aksè a posib tretman sa kap sove lavi. Anons jodia pral pote nouvo espwa pou 
pasyan ansanm avèk fanmi yo nan New York, e map rete tann pou m wè lòt eta yo swiv 
lidèchip enspire Gouvènè Cuomo sou kesyon sa a.” 
 
Majistra Buffalo Byron W. Brown te deklare, “Avni Eta New York depann sou nou 
pou devlope yon jenerasyon solid ki ansante jodia. Rejyon Buffalo, avèk atansyon ki 
san parèy nan Eta New York, te etabli tèt li kòm yon kapital inovasyon ak espesyalite 
nan chak sektè apati byoloji pou rive nan teknoloji – e kounye a li se kay pou espwa. 
Mwen aplodi Gouvènè Cuomo paske li konble patenarya ant Roswell Park ak CIM kòm 
yap travay pou pouswit devlopman nan tretman pou kansè sa ki pwomèt anpil, e mwen 
angaje sipò kontinyèl mwen nan avanse lit kolektif nou kont kansè pou yon demen ki pi 
miyò.” 
 
Prezidan ak PDG Roswell Park Candace S. Johnson, PhD te deklare, “Nou 
rekonesan a Gouvènè Andrew Cuomo paske li te mete nou sou chemen anons enpòtan 
sa ak Mezon Blanch ansanm avèk depatman federal yo nan Eta, Komès, Trezò ak 
Sèvis Imen & Sante (departments of State, Commerce, Treasury and Health & Human 
Services) paske yo te travay avèk nou sou pwojè sa, sipòte ak eklere chemen nou nan 
bi relasyon kolaboratif la. Sa pat ka fèt san vizyon Gouvènè Cuomo, ki te pote lidè yo 
nan Eta New York pou ale Kiba, pre-figire kolaborasyon amelyore ant de peyi nou yo.” 
 
Chèf Strateji, Devlopman Biznis ak Sansibilizasyon nan Roswell Park Thomas 
Schwaab, MD, PhD te deklare, “Sa a se yon tan istorik avèk opòtinite istorik pou elimi- 
ne obstak epi konbine efò yo. Roswell Park ak CIM gen anpil bagay pou n aprann youn 

de lòt. Objektif jeneral lansman klinik ak kolaborasyon komèsyal la se pou inifye lide ak 
resous yo pou ogmante posib benefis pou pasyan yo nan tout mond lan, osi rapid ke 
posib.” 
 
Prezidan, PDG & Komisyonè Empire State Development Howard Zemsky te 
deklare, “Lè m te vwayaje nan Kiba ane pase avèk Gouvènè Cuomo ansanm avèk 
Doktè. Johnson, te anvi fasilite relasyon ant Eta New York ak Kiba e jodia nou ka di 
avèk fyète ke misyon komèsyal istorik New York avèk Kiba ka sove lavi. Kòm premye 
sant Ameriken pou resevwa otorizasyon FDA pou pwomote yon eksperyans klinik nan 
imino-terapi Kiben, Roswell Park ap ede dirije nan lit kont kansè." 
 
Komisyonè Depatman Sante Eta New York Doktè. Howard Zucker te deklare, “Kòm 
koz prensipal lanmò akoz kansè pami Nouyòkè yo, nou dwe fè tout sa ki posib pou 
anpeche epi trete kansè poumoun. Patenarya istorik sa ant Roswell Park Buffalo, youn 
nan premye sant tretman kansè nan peyi a, ak Sant Iminoloji Molekilè Kiba nan 
Lahavane, pote lansman sant tretman kansè sa ak nouvo espwa pou elimine maladi 
terib ak afeblisan sa a.” 
 
Nan Avril 2015, Gouvènè Cuomo te dirije yon misyon komèsyal nan Kiba pou de jou 
kote plis pase yon douzèn lidè endistri yo nan New York te travay ansanm avèk otorite 
Kiben yo pou jwenn fason pou kòmanse nouvo patenarya ekonomik kòm Etazini ak 
Kiba ap kòmanse pwosesis pou nòmalize relasyon yo. Pandan vwayaj la Enstiti Kansè 
Roswell Park nan Buffalo te siyen yon akò avèk Sant Iminoloji Molekilè Kiba pou 
devlope yon vaksen inik kont kansè poumon avèk yon esè klinik nan Roswell Park. 
 
Misyon komèsyal la te fasilite koneksyon fas-a-fas epi pèmèt toulède pati yo rive jwenn 
yon antant sou detay final yo – sa ki gen ladan tès vaksen CIMAvax-EGF pou kansè 
poumon, ki deja ap sèvi nan Kiba. Vaksen an – se rezilta plis pase 25 ane etid pa 
chèchè CIM yo – te deja montre pwomès nan kontwole kansè poumon, non sèlman nan 
Kiba, men tou nan Bosnia ak Herzegovina, Colombia, Paraguay ak Peru. Yo te trete plis 
pase 4,000 pasyan ki gen kansè poumon avèk CIMAvax-EGF nan mond lan avèk esè 
klinik. 
 
Etid owaza ki pi resan chèchè CIM yo te fèt endike ke pasyan yo ki jwenn tretman avèk 
vaksen an te amelyore konsiderableman sivi mondyal ak kalite lavi parapò avèk pasyan 
yo ki gen kansè poumoun ki pat resevwa vaksen an, e ki pa gen anpil efè segondè. 
Chèchè Roswell Park yo kwè ke CIMAvax-EGF ka sanble efikas nan anpeche kansè 
poumon — e posibleman kòm yon tretman pou lòt kansè yo, tankou kansè tèt ak kou, 
kolon, tete, pwostat ak pankreyas. 
 
Enfòmasyon sou Roswell Park Cancer Institute 
Misyon Roswell Park Cancer Institute (RPCI) se pou konprann, evite ak trete kansè. Yo 
te kreye RPCI nan ane 1898. Li te youn nan premye sant kansè nan peyi a ki te pote 
non sant kansè jeneral ki deziyen National Cancer Institute, epi li rete sèl sant ki gen 
deziyasyon sa a nan pati nò New York. Enstiti a se yon manm prestijye National 
Comprehensive Cancer Network, yon alyans sant kansè prensipal nasyon an; li 



konsève sant filyal yo; epi li se yon patnè nan pwogram kolaborasyon nasyonal ak 
entènasyonal. Pou w jwenn enfòmasyon, ale sou www.roswellpark.org, rele 1-877-ASK-
RPCI (1-877-275-7724) oswa imèl askrpci@roswellpark.org. Swiv Roswell Park sou 
Facebook ak Twitter. 

